
Seduta tad-29 ta' Ottubru, 2009

Citazzjoni Numru. 474/2009

GARDEN OF EDEN GARAGE LIMITED

VS

AWTORITA’ DWAR IT-TRASPORT TA’ MALTA

[I-Qorti:

Rat ir-Rikors Mahluf imressaq fit-18 ta’ Mejju, 2009, li bih
u ghar-ragunijiet hemm imfissra, I-kumpannija attri¢i talbet
li din il-Qorti (a) issib li I-inerzja murija mill-Awtorita’
mharrka dwar it-talbiet tal-istess kumpannija attrici ghall-

nrug tal-licenzi tat-tmien vetturi taghha tal-ghamla open
top double-deckers ghandha titgies bhala rifjut ghal tali
talbiet, ghall-finijiet tal-artikolu 469A tal-Kap XIlI; (b) issib li
dak ir-rfjut huwa wiehed null, ma jiswiex u bla effett fil-ligi,
ghall-finijiet tal-artikolu 469A(1)(a) u/jew (1)(b)(iii) u/jew
(2)(b)(iv) tal-Kap XII; (¢) tordnalha biex tibda jew tissokta
tipprocessa t-talbiet taghha minnufih u tghaddi biex
twettag I|-ghamil amministrattiv _mitlub mill-kumpannija
attri¢i, fiz-zmien gasir u perentorju li 1-Qorti joghgobha
tiffissa; (d) issib li I-Awtorita’ mharrka mxiet b’hazen jew
b’mod mhux ragonevoli fil-konfront taghha u ghaldagstant
tanti lejha ghad-danni mgarrba mill-istess kumpannija
attrici minhabba |-ghamil amministrattiv impunjat; (e)
tillikwida, jekk mehtieg bil-hidma ta’ periti mgabbdin mill-
Qorti, d-danni mgarrbin minnha minhabba I-imgiba tal-
Awtorita’ mharrka; u (f) tikkundanna lill-Awtorita® mharrka
thallasha d-danni hekk likwidati, u dan taht kull
provvediment jew dikjarazzjoni ohra li [-Qorti jkun jidhrilha
mehtiega u fwaqgtha. Talbet ukoll l-ispejjez;

Rat it-Twegiba mressga mill-Awtorita’ mharrka fit-22 ta’
Gunju, 2009, li biha lagghat ghall-azzjoni attrici billi, fl-
ewwel lok, qalet li I-azzjoni ma setghetx issir ghaliex il-
kumpannija attri¢i kellha rimedju iehor taht |-artikolu 31 tal-
Kapitolu 332 tal-Ligijiet ta’ Malta. Fil-mertu, laqghet billi
¢ahdet li hija b’xi mod nagset milli twettaq dmirha jew li
dak li ghamlet ma jiswiex. Hija sahqet li gieghda
tipprocessa t-talbiet tal-kumpannija attrici u ghalhekk it-
tielet talba attrici m’ghadx hemm bzonnha. Tghid i
gharrfet lill-kumpannija attrici li tista’ tinhareg licenza ghal
kull wahda mill-vetturi taghha jekk kemme-il darba jitharsu
r-Regolamenti tal-2009 dwar is-Servizzi ta’ Garr ta’
Passiggieri (Avviz Legali 149 tal-2009). L-Awtorita’
mharrka zzid tghid li ma mxiet bl-ebda hazen mal-
kumpannija attri¢i, li ghandha d-dmir li turi bi provi li
tassew kien hemm din il-mala fidi, u li minhabba fiha
tassew iggarrbu d-danni u li I-kumpannija attrici ghamlet
minn kollox biex thaggashom;

Rat il-verbal tas-smigh tat-30 ta’ Gunju, 2009, li bih sar xi
bdil fl-atti tal-kawza u fejn il-Qorti tat direttivi dwar il-
kostituzzjoni tal-Bord imsemmi mill-Awtorita’ mharrka;

Rat id-degriet taghha tat-30 ta’ Gunju, 2009, li bih ordnat i
gabel kull hag’ohra ssir it-trattazzjoni tal-ewwel ec¢¢ezzjoni
preliminari;

Rat in-Nota mressqga mill-Awtorita’ mharrka fit-2 ta’ Lulju,
2009, u l-affidavit ta’ Dottor Noel Buttigieg-Scicluna
mressaq wagqt is-smigh tat-23 ta’ Lulju, 2009%;

Semghet ix-xhieda mressqga mill-Awtorita’ mharrka;

Semghet is-sottomissjonijiet tal-avukati tal-partijiet dwar |-
ewwel e¢cezzjoni preliminari;

Rat |-atti kollha tal-kawza;

Rat id-degriet taghha tat-23 ta’ Lulju, 2009, li bih halliet il-
kawza ghas-sentenza dwar Il-ewwel eccezzjoni
preliminari;

Ikkunsidrat:

lIli din hija azzjoni ghal stharrig gudizzjarju ta’ ghamil
amministrativ.  Il-kumpannija attrici (aktar il quddiem
imsejha “GOE”) ressqet talba mal-Awtorita® mharrka
sabiex jinhargulha licenzi dwar tmien (8) vetturi tal-ghamla
open top double-deckers li hija gabet fMalta minn barra
sabiex ikunu jistghu jintuzaw ghall-garr ta’ persuni fqiti
turistici madwar Malta. Hija tghid li [-Awtorita’ mharrka
tnikkret biex tqgis jekk kellhiex tilga’ t-talbiet taghha, u

! Pag. 20 tal-process
2 Pag. 23 tal-process

ghalhekk trid li I-Qorti ssib li dan it-tnikkir ifisser rifjut tat-
talba u li dan sar bi hsieb biex il-licenzi ma jinhargux.
Ladarba li minhabba fhekk GOE garrbet danni, trid Ii |-
Qorti ssib li kien dak in-nuqgas ta’ decizjoni tal-Awtorita’ li
halaq dawn id-danni u ghalhekk I[-Awtorita’ ghandha
taghmel tajjeb ghalihom;

lIli ghal din l-azzjoni |-Awtorita’ mharrka laqghet, fost I-
ohrajn, bl-ec¢cezzjoni preliminari li l-azzjoni ma setghetx
issir ghaliex il-mod ta’ kontestazzjoni jew il-ksib ta’ rimedju
li GOE kellha kontra dak I-ghamil setghet kisbitu mod
iehor kif tipprovdi I-ligi specjali. B’'mod partikolari, |-
Awtorita’ mharrka tghid li GOE setghet appellat quddiem
iI-Bord tal-Appelli skont l-artikolu 31 tal-Kapitolu 332 tal-
Ligijiet ta’ Malta kif mibdul bl-Att V tal-2008. Hija tghid li
ladarba naqgset li taghmel dan, ma tistax tressaq din I-
azzjoni. L-Awtorita’ mharrka qieghda ssejjes din |-
ectezzjoni taghha fuq dak li jghid I-artikolu 469A(4) tal-
Kapitolu 12 tal-Ligijiet ta’ Malta;

llli din is-sentenza gieghda tinghata dwar is-siwi ta’ din |-
ecctezzjoni;

[lli ma hemm |-ebda dubju li |-azzjoni attri¢i hija wahda ta’
stharrig gudizzjarju ta’ ghamil amministrattiv taht |-artikolu
469A tal-Kapitolu 12 tal-Ligijiet ta’ Malta, u dan johrog mill-
fatt innifsu li l-attur irid jattakka d-decizjoni tal-Awtorita’
mharrka billi jghid li dik id-decizjoni ttiehdet bi ksur tas-
sub-artikolu (1)(b)(ii) tal-imsemmi artikolu;

Ili mill-atti_tal-kawza jirrizulta li fis-17 ta’ Ottubru, 2008,
Alfred Spiteri fisem GOE talab lill-Awtorita’ mharrka biex
tawtorizzah igib fMalta sitt (6) open top double-decker
buses biex jintuzaw ghall-giti turistici.  B’ittra ohra
mibghuta ghaxart ijiem wara mill-avukat ta’ GOE*, hija
C¢arat li t-talba kienet gieghda ssir ghal tmien (8) vetturi u

® Dok “ADT2”, fpag. 16 tal-process
* Dok “ADT3”, fpag. 17 tal-process

mhux ghal sitta, u li dawn kellhom ikunu I-istess bhal
vetturi ohrajn bhalhom imhaddmin minn kumpannija ohra
fl-istess gasam;

lIli fDicembru tal-2008, il-Ministru ta direttiva lill-Awtorita’
mharrka biex ma tohrogx il-licenza mitluba® sakemm
titfassal politika dwar dan il-gasam sal-ewwel kwart ta’ din
iIs-sena. Dwar dan, harget stqarrija fis-sit elettroniku tal-
Ministeru. L-Awtorita’ mharrka gharrfet lil uffi¢jali ta’ GOE
bil-fomm dwar din id-direttiva;

llli din il-kawza nfethet fit-18 ta’ Mejju, 2009. L-ghada
nhargu Regolamenti dwar is-Servizz ta’ Garr tal-
Passiggieri®. Fit-8 ta’ Gunju, 2009’, I-Awtorita’ mharrka
baghtet tgharraf lil GOE li kienet lesta tohrog il-licenzi
mitluba jekk kemm-il darba I-vetturi impurtati jkunu
jogoghdu ghal dak mitlub fir-Regolament 29 tal-imsemmija
Regolamenti;

lIli bhala konsiderazzjonijiet ta’ dritt, |-ecéezzjoni taht
ezami hija msejsa fuq i¢-cahda tal-gurisdizzjoni ta’ dawn
iI-Qrati fejn il-mod tal-kontestazzjoni jew fejn il-ksib tar-
rimedju dwar xi att amministrattiv partikolari quddiem qorti
jew tribunal jigi provdut dwaru fxi ligi ohra. Din il-
limitazzjoni tikkostitwixxi ec¢cezzjoni ghar-regola generali
tal-artikolu 469A |i biha |-Qrati ghandhom is-setgha i
jistharrgu ghamil amministrattiv;

[l biex ghamil amministrattiv ikun jista’ jigi mistharreg
minn Qorti, irid ikun jirrigwarda att li jikkostitwixxi decizjoni
minn awtorita’ pubblika®. L-att decizjonali jista’ jkun
wiehed fejn tittiehed decizjoni li tilga’ talba, dagskemm
jista’ jkun wiehed fejn it-talba ma tintlagax®. Ir-rifjut ta’
talba jitgies li jkun sehh mhux biss meta t-talba tkun

® Xhieda ta’ Vincent Micallef Pule’ 23.7.2009, fpag. 27 tal-process

® Awviz Legali 149 tal-2009 (dahlu fis-sehh fid-19 ta’ Mejju, 2009, filwaqt li partijiet minnha se’ jidhlu fis-
sehh fid-19 ta’ Novembru, 2009)

" Dok “ADT1", fpag. 15 tal-process

8 App. Civ. 5.10.1998 fil-kawza fl-ismijiet J. Galea vs Kmandant tat-Task Force et (Kollez. Vol:
LXXXIL.ii.541)

® Ara t-tifsira ta’ “ghemil amministrattiv’ fl-art. 469A (2) tal-Kap 12

mic¢huda espressament imma wkoll fejn tibga’ ma tittihidx
decizjoni fi zmien xahrejn (jew xi zmien iehor differenti li xi
ligi partikolari tista’ tistabilixxi) mill-wasla ghand I|-awtorita’
pubblika li tkun ta’ talba bil-miktub minn persuna li tkun
trid decizjoni ghal daqgshekk. Fil-kaz li ghandna
quddiemna, |-Awtorita’ mharrka kienet zammet lura milli
tiddeciedi dwar it-talba ta’ GOE fi zmien xahrejn minn dak
inhar |i kienet saritilha talba bil-miktub. Ghalhekk, il-
gaghda li sabet ma’ wic¢ha GOE kienet wahda ta’ rifjut
ghall-finijiet tat-tifsira ta’ “ghamil amministrattiv”;

[lli, madankollu, I-Awtorita’ mharrka gieghda tghid li d-
dispozizzjonijiet tal-artikolu 469A ma jghoddux aktar ghal
dan il-kaz, ghaliex ghall-ilment ta’ GOE kemm il-mod tal-
kontestazzjoni u kif ukoll il-ksib ta’ rimedju kien jista’
jinkiseb quddiem tribunal bis-sahha tal-ligi specjali, jigifieri
I-Kapitolu 332 tal-Ligijiet ta’ Malta. Ladarba I-artikolu
469A(4) huwa eccezzjoni ghar-regola li I-Qrati ghandhom
gurisdizzjoni, jehtieg li tali sub-artikolu jitfisser fsens
dejjag kemm jista’ jkun biex ma jgibx fix-xejn I-ghan i
ghalih il-legislatur dahhal din I-ghamla ta’ azzjoni revizorja
fil-pro¢edura lokali. Kif diga’ nghad mill-Qrati taghna, |-
eskluzjoni tal-gurisdizzjoni tal-Qrati li jistharrgu ghamil
amministrativ ghandha tkun gustifikata biss jekk il-Qorti
tkun soddisfatta li, fil-prattika, persuna kellha rimedju
effikaci u xieraq disponibbli ghaliha u hija nagset i tirrikorri
ghalih bla raguni tajba™;

[l I-Qorti tifthem li biex il-gurisdizzjoni tal-Qorti li tistharreg
ghamil amministrattiv titnehha, ir-rimedju taht xi ligi ohra
moghti lill-persuna mg@arrba b’dak I-ghamil irid ikun
rimedju xieraq u, fuq kollox, effikaci'’. Irid jintwera wkoll li
I-persuna ma nqdietx bir-rimedju I-iehor b’'mod kapri¢cuz,
fliema kaz ma jkunx xieraq li, minhabba n-nuggas taghha,
mbaghad iddur ghall-kenn tal-azzjoni ta’ stharrig
gudizzjarju taht l-artikolu 469A. Bilkemm ghandu ghalfejn
jizdied jinghad ukoll li jaga’ fuq il-parti li tallega li kien

0 App. Civ. 6.5.1998 fil-kawza fl-ismijiet Bunker Fuel Oil Company Ltd. vs Paul Gauci et (mhix
pubblikata) u App. Civ. 5.10.2001 fil-kawza fl-ismijiet Cauchi vs Chairman Awtorita’ tal-lppjanar
(Kollez. Vol: LXXXV.ii.943)

1 p.A. PS 28.1.2004 fil-kawza fl-ismijiet Joseph Muscat et vs Chairman tal-Awtorita’ tad-Djar et

hemm rimedju iehor disponibbli ghall-persuna mgarrba
biex tipprova kif imiss li tassew kien hemm rimedju effettiv
u li I-persuna nagset bla raguni tajba li tingeda bih;

lIli ghalhekk il-Qorti ser tghaddi biex tqgis jekk hux minnu
jew le li GOE kellha rimedju tajjeb u effettiv taht xi ligi ohra
u jekk nagsitx bla raguni tajba li tingeda bih;

llli I-Awtorita’ mharrka tghid li GOE setghet u messha
appellat lill-Bord tal-Appell imwaqgqgaf bis-sahha tal-art 31
tal-Kapitolu 332 tal-Ligijiet ta’ Malta;

lIli GOE tishaq li ma kellhiex ghazla ohra milli tersaq
quddiem din il-Qorti ghaliex tqis li I-kompetenza tal-
imsemmi Bord tal-Appelli hija ¢irkoskritta mis-setghat
moghtijin lilu mil-ligi li twaqqaf tahtha. IlI-Qorti tifhem li dan
wahdu m’ghandux ikun raguni ghaliex I-imsemmi Bord ma
jistax jitgies bhala kompetenti biex jaghti rimedju: wara
kollox, is-setghat ta’ din il-Qorti wkoll huma ¢irkoskritti mil-
ligi li tantha hija mwaqqgfa. GOE zzid tghid ukoll li ladarba
I-Awtorita’” mharrka naqset i tiddeciedi dwar it-talba
taghha, ma kien hemm l-ebda mod kif wiehed seta’
jressaq appell lill-imsemmi Bord. L-Awtorita’ mharrka
tghid li GOE setghet dejjem tressaq appell taht id-
dispozizzjonijiet tal-artikolu 31(1)(a) tal-Kap 332;

lIli ghalhekk, wiehed irid iqis X'inhuma tassew is-setghat
tal-imsemmi Bord u jekk fi¢-Cirkostanzi tal-kaz jistax
jinghad li GOE kellha rimedju effettiv taht id-
dispozizzjonijiet ta’ dik il-ligi specjali;

[l ma jidhirx li hemm kwestjoni mill-partijiet li I-imsemmi
Bord tal-Appelli huwa fil-fatt kostitwit™. Jirrizulta wkoll i
dan ilu hekk kostitwit minn Gunju tal-2008", jigifieri minn
zmien gabel ma GOE kienet ressqet it-talba mal-Awtorita’
mharrka ghall-importazzjoni tal-vetturi;

llli 1-Bord tal-Appelli dwar it-Trasport huwa mwaqqgaf biex
jisma’ u jagta’ zewq suriet ta’ appell: (i) dawk Ii jsiru minn
xi persuna li thossha aggravata b’decizjoni tal-Awtorita’ li

12 yerbal tas-smigh 23.7.2009, fpag. 25 tal-process
'3 Dok “AM” u affidavit ta’ Dr. Noel Buttigieg-Scicluna 8.7.2009, fpaggd. 20 u 23 tal-process

tichad milli taghti, gdedded, tissospendi jew tirrevoka
licenza, jew timponi xi kundizzjonijiet, limitazzjonijiet jew
esklussjonijiet fuq xi licenza mahruga minnha; jew (ii)
dawk Ii jsiru minn xi persuna li thoss ruhha aggravata
b’piena amministrativa jew xort'ohra mposta fugha mill-
Awtorita’. L-Awtorita’ mharrka tghid li GOE kellha jedd tal-
appell taht I-ewwel ghamla;

[lli wara li I-Qorti gieset sewwa I-fatti li johorgu mill-atti tal-
kawza ssib li ma jistax jinghad li GOE kellha tassew ir-
rimedju alternativ mahsub fl-imsemmija ligi spec¢jali. Dan
jinghad ghal zewg ragunijiet ewlenin: fl-ewwel lok (u dan
huwa argument li ressaq |-gharef difensur ta’ GOE waqt it-
trattazzjoni tal-gheluq), ghaliex |-Awtorita’ mharrka ma
haditx decizjoni li ddirimiet il-mertu tat-talba tal-istess
GOE, imma biss decizjoni (kundizzjonata minn ordni
ministerjali) li tistenna gabel ma tiehu decizjoni. Fit-tieni
lok, ukoll kieku kellu jitgies li I-Awtorita’ mharrka hadet
decizjoni biex ma tilgax it-talba ta’ GOE biex tohorgilha
licenzi ghall-vetturi taghha, l-istess Awtorita’ nagset i
tikkomunika decizjoni bhal dik lill-parti interessata, kif jitlob
ir-Regolament 8(4) tal-Awviz Legali 149 tal-2009.
B’konsegwenza ta’ dan, zammet (u ghadha zzomm sal-
lum) lil GOE milli tista’ tressaq [-appell lill-Bord fiz-zmien
imsemmi fir-Regolament 8(5) tal-istess Avviz Legali;

i m’ghandux ikun hemm dubju i fejn rimedju alternativ
tant xi ligi spec¢jali ma jkunx disponibbli ghal xi persuna
mhux bi htija taghha jew lil hinn mill-kontroll taghha, ma
jkunx xieraq li lil dik il-persuna jitnehhielha I-jedd li titlob
lill-Qorti tistharreg I-ghamil amministrativ [i minnu tilminta li
garrbet xi hsara jew pregudizzju®. Diga’ nghad i t-
thaddim tal-artikolu 469A(4) bhala e¢cezzjoni ghar-regola
ghandu jsir meta tassew li kien hemm disponibbli rimedju
effettiv u li I-parti tkun nagset bla raguni tajba milli tingeda
bih;

llli I-Qorti, fid-dawl ta’ dan li ssemma aktar qabel, ma ssibx
li GOE tassew kellha l-ac¢ess ghal dak ir-rimedju
alternativ jew li bi htija taghha nagset milli tirrikorri ghalinh.

4P A. GV 29.3.2004 fil-kawza fl-ismijiet Dr. Philip Galea et vs Tigne’ Development Co. Ltd. et

Ghalhekk, ma ssibx li tista’ tilga’ |-e¢cezzjoni preliminari
mgangla mil-Awtorita’ mharrka;

Ghal dawn ir-ragunijiet, il-Qorti geghda taqta’ u tiddeciedi
billi:

Tichad I|-ewwel eccéezzjoni tal-Awtorita’ mharrka u
tiddeciedi li I-kumpannija attrici m’ghamlitx hazin li ressqet
din il-kawza quddiemha;

Tordna li s-smigh tal-kawza jitkompla bit-trattazzjoni fil-
mertu; u

Thalli d-decizjoni dwar il-kap tal-ispejjez ghas-
sentenza tal-ahhar.

Moqgrija

< Sentenza In Parte >

